საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრს
ქალბატონ ეკატერინე ტიკარაძეს

საფინანსო-ეკონომიკური დეპარტამენტის უფროსის, პირველადი 
სტრუქტურული ერთეულის ხელმძღვანელის ბექა ჯაყელის 


მოხსენებითი ბარათი

ქალბატონო ეკატერინე,
გაცნობებთ, რომ განვიხილეთ სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიმდინარე წლის 1 ოქტომბრის N06/4128 წერილი, რომლითაც ითხოვს ცენტრის 2020 წლის ბიუჯეტის, საშტატო ნუსხისა და სახელფასო ფონდის შეთანხმებას საქართველოს ფინანსთა სამინისტროსთან და საქართველოს მთავრობასთან, კერძოდ:
სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის ინფორმაციით, 2020 წლის საკუთარი სახსრების ფარგლებში შემოსავალი შეადგენს 1 1700.0 ათას ლარს.  აღნიშნულიდან გამომდინარე, „საჯარო სამართლის იურიდიული პირის შესახებ“ საქართველოს კანონის მე-12 მუხლის მე-4 პუნქტის და „ზოგიერთი საჯარო სამართლის იურიდიული პირის ბიუჯეტის, საშტატო ნუსხისა და სახელფასო ფონდის შეთანხმების მიზნით გასატარებელი ღონისძიებების თაობაზე“ საქართველოს მთავრობის 2014 წლის 26 დეკემბრის №726 დადგენილების საფუძველზე, ის საჯარო სამართლის იურიდიული პირი, რომლის წლიური შემოსავალი, ბიუჯეტიდან მიღებული დაფინანსების გარდა, აღემატება 1 მილიონ ლარს ვალდებულია საქართველოს ფინანსთა სამინისტროს წინასწარი წერილობითი თანხმობის შემდეგ საქართველოს მთავრობასთან შეათანხმოს შესაბამისი ბიუჯეტის პროექტი, საშტატო ნუსხა და სახელფასო ფონდი.

ზემოაღნიშნულიდან გამომდინარე, წარმოგიდგენთ „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის 2020 წლის ბიუჯეტის, საშტატო ნუსხისა და სახელფასო ფონდის შეთანხმების თაობაზე“ საქართველოს მთავრობის განკარგულების პროექტს შესაბამისი დანართებით.
თქვენი თანხმობის შემთხვევაში, გთხოვთ, დაავალოთ შესაბამის სამსახურს აღნიშნული დადგენილების პროექტის მიღებისათვის/გამოცემისათვის საჭირო ღონისძიებების უზრუნველყოფა. 
პატივისცემით,

